
Abstrakt:

Elbasani ishte njéri prej qyteteve mé té réndésishme ekonomike,
politike, demografike e kulturore té Shqipérisé gjaté periudhés sé
sundimit osman. | pozicionuar né njé hapésiré strategjike, gé kishte
gené pérheré aks i lidhjes, komunikimit e rivalitetit kulturor,
ekonomik, ushtarak e politik ndérmjet Peréndimit dhe Lindjes,
Elbasani pésoi njé zhvillim tejet té shpejté fill pas rindértimit té tij prej
Sulltan Mehmedit 1l né verén e vitit 1466. | varur fillimisht
administrativisht prej Ohrit, brenda njé kohe té shkurtér Elbasani u
kthye né gendér sanxhaku, duke pérfshiré nén juridiksionin e tij
hapésira territoriale gé shtriheshin nga bregdeti i Durrésit, Kavajés e
Bashtovés deri né pjesét malore té Cermenikés. Té gjitha kéto resurse
ekonomike e demografike u pozicionuan né gendrén e sanxhakut,
gytetin e Elbasanit gé pérjetoi njé urbanizim té shpejté. Ky artikull
synon té trajtojé rolin e vakéfeve, né rastin konkret atij t& Sinan
Pashés, né zhvillimin e njé gendre té réndésishme té kohés sic ishte
gyteti i Elbasanit.

Fjalé kyce:
Elbasan, vakéfe, Sinan Pasha, zhvillim urban, qytete shqiptare.

Hyrje

Studimet mbi historiné e qyteteve shqiptare, sé paku pér periudhén
e sundimit osman, mbeten ende né njé gjendje sipérfagésore. Ndonése
ekziston njé numér jo i vogél punimesh, kryesisht artikuj, hulumtimet e

* Ky publikim éshté mundésuar me mbéshtetjen financiare té Agjencisé Kombétare té
Kérkimit Shkencor dhe Inovacionit. Pérmbajtja e tij éshté pérgjegjési e autorit,
opinioni i shprehur né té nuk éshté domosdoshmérisht opinion i AKKSHI-t.

thelluara né lidhje me transformimet gé pésuan gendrat urbane gjaté kétij
harku kohor peséshekullor, ato gé lidhen vecanérisht me shekujt e paré té
vendosjes sé osmanéve né kété hapésiré, mbeten ende té parealizuara.’
Me kété nénkuptojmé mungesén e studimeve té detajuara qé bazohen né
burimet kryesore osmane pér shek. XV-XVI gé jané regjistrat kadastroré
apo ato té vakéfeve,? pérmes té cilave pérftohen informacione parésore
né lidhje me gjendjen demografike, ekonomike e infrastrukturore té
hapésirave urbane pér kohén né fjalé.

Njé panoramé e ngjashme na del pérpara edhe né rastin e njérit prej
qyteteve mé té réndésishme shqiptare té periudhés osmane, Elbasanit. Né
té vérteté, vecanérisht studimet e Kiel-it® kané arritur t& skicojné njé
figuré demografike e urbanistike né lidhje me dekadat e para té qytetit
pas rindértimit té tij prej Mehmedit 11 né verén e vitit 1466 por, ato sérish
nuk na japin mundésiné té krijojmé njé ide té garté mbi dinamikat qé
ndikuan né zhvillimin e shpejté té qytetit. Si ai, ashtu edhe Babinger gé

L Artikuj té tillg, té periudhés paraosmane dhe osmane, sidomos né lidhje me objektet e
kultit apo aspektet urbanistike té qyteteve shqiptare i gjejmé té botuara kryesisht né
revistat Monumentet, Studime historike dhe Buletin pér shkencat shogérore, por edhe
né disa vepra kryesore gé lidhen me shek. XV sikurse éshté Konferenca e dyté e
Studimeve Albanologjike (1968) apo seria prej tri véllimesh me titull Studime pér
epokén e Skénderbeut (1989). Sigurisht qé paraqitja e gjithé literaturés pérkatése kétu,
do té dilte jashté synimeve té kétij artikulli, prandaj do t& mjaftohemi vetém me ata
artikuj gé lidhen me periudhén e hershme té Elbasanit, fill pas rithemelimit té tij né
vitin 1466.

2 Regjistrat kadastroré (Tahrir defterleri) dhe ato té vakéfeve jané edhe burimet mé té

hershme arkivore osmane, té cilat hedhin drité vecanérisht mbi shekujt e paré té

perandorisé dhe vendosjen e saj né hapésirat e reja gjeografike, por edhe ndryshimet
gé solli né aspektin administrativ, ekonomik, demografik e shogéror né ato hapésira.

Sot kemi mundési té krijojmé njé pérfytyrim mé té sakté t& vendosjes sé sundimit

osman né hapésirén shqiptare gjaté shek. XV, zbatimit té sistemit té timarit dhe

shfrytézimit té regjistrave kadastroré né shérbim té njohjes sé historisé ekonomike,
politike e demografike té saj pér kété periudhé. Pér njé studim té tillg, shih Selami

Pulaha, Pronésia feudale né tokat shqiptare (shek. XV-XVI) (Tirané: Akademia e

Shkencave e RPS té Shqipérisé, 1988).

Machiel Kiel, Arkitektura osmane né Shqipéri (1385-1912), pérktheu Klodiana

Smaljaj (Tirané: AIITC, 2012); Machiel Kiel, “ilbasan”, TDV Islam Ansiklopedisi, C.

XXII (istanbul: TDV Yay., 2000), 79-81. Pér disa té dhéna demografike né lidhje me

popullsiné shqiptare gjaté shek. XV-XVI e né vecanti pér Elbasanin, gjithashtu shih

Selami Pulaha, “Aspekte té€ demografis€ historike té trevave shqiptare gjaté shekujve

XV-XVI”, Studime pér epokén e Skénderbeut, véll. | (Tirané: Akademia e Shkencave

e RPS té Shqipérisé, 1989), 45-47. Ndérsa pér té ardhurat né rang sanxhaku, shih

Pulaha, Pronésia feudale, 187.

w

ka shkruar mé herét mbi Elbasanin, mjaftohen duke e konsideruar kété
qendér urbane si njé qytet “tipik oriental”.* Sigurisht gg, ata e lidhin
pérkufizimin e tyre me numrin e madh té objekteve té kultit, kryesisht té
xhamive dhe tegeve gé u ndértuan kétu gjaté periudhés sé sundimit
osman, njé pérshkrim té detajuar té té cilave e bén Lef Nosi dhe gé éshté
cituar prej autoréve té ndryshém té cilét kané shkruar mbi kété tematike,
té dhéna gé do té paragiten né ményré mé té hollésishme mé poshté.

Shihet garté se, ajo qé del né pah te pérshkrimet e mésipérme nuk
lidhet me pérbérjen etnike té banoréve té qytetit, pér té cilét Evlija
Celebiu shprehet se jané té gjithé shqiptaré,® as me aspektet kulturore,
politike apo ekonomike, por me fizionominé urbane té tij. Né kété
drejtim, edhe ky artikull lidhet me faktorét politiké, ekonomiké e
kulturoré gé ndikuan né zhvillimet dhe transformimet urbane gé pésoi
Elbasani gjaté periudhés sé sundimit osman, duke u pérgendruar
kryesisht né shekullin e tij té paré si qytet, domethéné gjysmén e dyté té
shek. XV dhe gjysmén e paré té shek. XVI, kohé né té cilén mori formé
edhe konfigurimi urban i kétij qyteti.

Ekziston tanimé njé korpus i madh kronikash, déshmish, artikujsh e
zérash enciklopediké né lidhje me ményrén se si Mehmedi Il e rivitalizoi
njé gendér té vjetér urbane si ajo e Skampi-t (Scampi), e cila nuk
funksiononte mé prej shekujsh.® Dimé gjithashtu edhe shkaget gé i cuan
osmanét té ndértojné njé qytet né njé hapésiré fushore, i cili ishte njé hap
me rrezikshméri tejet t¢ madhe por me njé réndési strategjike. Mé

4 Franz Babinger, Aufsatze und Abhandlungen zur Geschichte Siidosteuropas und der

Levante, v. | (Minchen: Schmidt & Klaunig Kiel, 1962), 203; Dritan Egro, Islam in

Albanian Lands during the First Two Centuries of the Ottoman Rule, Ph.D.

Dissertation (Ankara: 2003), 172. Pér njé qgasje kritike té studimeve té Babinger-it,

vecanérisht né rastin e leximit t& mbishkrimit t& kalasé sé Elbasanit, shih Vexhi

Buharaja, “Rreth mbishkrimeve té fortesés sé Elbasanit”, Studime pér epokén e

Skénderbeut, véll. 11 (Tirané: Akademia e Shkencave e RPS té Shqipérisé, 1989), 503-

526.

Evliya Celebi Seyahatnamesi, C. VIII (Istanbul: Orhaniye Matbbas1), 721. Pér
hapésirén shgiptare né veprén e Celebiut, shih Robert Dankoff and Robert Elsie,

Evliya Celebi in Albania and adjacent regions (Kosovo, Montenegro, Ohrid) (Leiden:

Brill, 2000); Evlija Celebi, Shqipéria: para tre shekujsh, pérkthyer nga Sali VVugiterna

(Tirané: Besa, 2000).

& Skampeis (Scampia, Skampini) pérmendet né burimet antike gé né shek. Il p.e.s. Pér
mé shumé t€ dhéna, shih Hasan Ceka, “Nga historia e lashté e Skampinit (Elbasanit)”,
Studime historike, nr. 1 (1975): 147-151. Ndérsa pér njé literaturé té zgjeruar né lidhje
me rithemelimin e qytetit té Elbasanit, shih Eduart Caka, “Vakéfet dhe funksioni i tyre
né qytetin e Elbasanit gjaté shek. XVI”, Studime historike, nr. 1-2 (2016): 99-101.

(3]

konkretisht, ata kishin si synim vénien nén presion té Skénderbeut, gé
kishte gené edhe pengesa mé e madhe e pérparimit té tyre ushtarak né
kéto hapésira dhe né vijim t’i hidhnin syté€ kah zotérimet ¢ Venedikut né
bregdet. E gjitha kjo do t’u jepte mundésiné pér t’u hedhur mé pas né
drejtim té Italisé, hap i cili do té vinte fill pas vendosjes sé ploté té
sundimit né hapésirén shgiptare, gjé té cilén do ta provonin me
ekspeditén e suksesshme ushtarake t& Ahmet Gedik Pashés né Otranto né
vitin 1480.7

Mirépo, cila ishte praktika e osmanéve né lidhje me ndértimin,
rindértimin, organizimin dhe zhvillimin urban, pra té qyteteve, pas kohés
kur ata e shtrinin pushtetin e ploté né njé hapésiré té caktuar gjeografike?
Pérgjigjja e késaj pyetjeje do té na mundésojé té kuptojmé edhe rrethanat
politike, ekonomike e kulturore gé ndikuan né zhvillimin e Elbasanit,
duke e kthyer até né njérén prej gendrave mé té zhvilluara urbane té
Shqipérisé né njé kohé té shkurtér pas themelimit té tij.® Pér t'i dhéné
pérgjigje pyetjes sé mésipérme, le té vérejmé se si vepruan osmanét me
njé qytet gé e kishin shténé né doré vetém njé dekadé para se té ndértonin
kalané e Elbasanit, Stambollin (1453), i cili ishte edhe qyteti mé i
réndésishém i perandorisé dhe kryegendra e Bizantit pér mé shumé se njé
mijé vjet.

Vetém 5-6 vjet pas marrjes sé Stambollit, pérkatésisht mé 1459,
Sulltan Mehmedi II do t’i thérriste para tij té€ gjithé krerét e shtetit, t&
ciléve u kérkoi gé né lagje té ndryshme té qytetit té ndértonin objekte té
ndryshme arkitekturore pérmes vakéfeve gé ata do té themelonin.® Kjo
nénkuptonte ngritjen e komplekseve té ndryshme arkitekturore, gé kishin
né pérbérjen e tyre objekte té kultit si xhamité apo tegeté, elemente té
edukimit si shkollat e bibliotekat, ndértesa me karakter social si mensat
por edhe té tjera qé i shérbenin organizimit urban si hamamet, rrugét,

" Hedda Reindl-Kiel, “Gedik Ahmed Pasa”, TDV Islam Ansiklopedisi, C. XIIl, TDV
Yay. (Istanbul: 1996), 543-544; Historia e Adriatikut, nén drejtimin e Pierre Cabanes,
parathénia nga Jocques le Goff, pérktheu Ardian Klosi, Arben Leskaj (Tirané: Shtépia
e Librit dhe e Komunikimit, 2005), 255.

8 Zija Shkodra, Esnafet shqgiptare (shek. XV-XX) (Tirané: Akademia e Shkencave e
Shqipérisé, Instituti i Historisé, 1973), 31.

® Halil Inalcik, Devlet-i ‘Aliyye: Osmanli Imparatorlugu Uzerine Arastirmalar, C. |,
Istanbul: Tiirkiye Is Bankas1-Kiiltiir Yaymlari, 2016, 125-127; Eduart Caka, Vakéfet
dhe ndikimi i tyre social né Shqipériné e periudhés osmane, Tirané: Akademia e
Studimeve Albanologjike, 2021, 246; Halil Inalcik, “Fatih Sultan Mehmed Tarafindan
Istanbul’un Yeniden Insaas1”, ¢cev. Fahri Unan, Ondokuz Mayis Universitesi Egitim
Fakiltesi Dergisi, c. 3, Samsun 1988, 215-226.

cezmat etj. Qéllimi kryesor i ndérmarrjes sé kétyre politikave me karakter
social, ekonomik dhe urbanistik, fillimisht ishte rikuperimi i démeve qé
Kishte pésuar qyteti gjaté periudhés sé gjaté té rrethimit dhe luftimeve pér
marrjen e tij, por edhe té ngriheshin bazat e gendrave urbane té
géndrueshme gé do té stimulonin vendosjen kétu té popullsisé dhe
rigjallérimin ekonomik. Té gjitha kéto né favor té shtetit, i cili siguronte
sé pari rendin, por edhe garantonte krijimin e njé situate té favorshme pér
puné e prodhim gé konvertohej né té ardhura pér thesarin perandorak.
Veté Mehmedi Il mori pérsipér ndértimin e objekteve, té cilat
financoheshin nga vakéfi i ngritur prej tij dhe, sipas autoréve té kohés, ai
kishte marré pjesé personalisht né inspektimin e punimeve gé kryheshin
pér gjallérimin e qytetit.*°

Paré né kété kéndvéshtrim, mund té thuhet se, osmanéve u
interesonte njé panoramé e stabilizuar urbane, e cila mbushte arkén
shtetérore gé kthehej né njé garanci pér fushatat ushtarake gé osmanét
ndérmorén vecanérisht gjaté shek. XV-XVI né kuadér té zgjerimit
territorial. Pikérisht né njé kontekst té till&, vecanérisht né ato zona ku
ishte stabilizuar pushteti dhe ishte vendosur rendi politik e ishte garantuar
siguria ekonomike, osmanét tentuan rimékémbjen e qyteteve té rrénuara
nga luftérat, ose ngritjen e gendrave té reja urbane, pérmes komplekseve
té tilla gé ndértoheshin kryesisht nga veziré, pashallaré apo anétaré té
familjes perandorake. Edhe né rastin e ndértimit té qytetit té Stambollit,
fill pas pushtimit té tij prej osmanéve, fakti se pashallarét dhe vezirét
luajtén njé rol kyc né kété drejtim, dallohet lehtésisht nga emértimet e
lagjeve, faltoreve, komplekseve té bamirésisé qé kané mbérritur deri né
ditét tona.

Politikat urbanizuese osmane
né hapésirén shqiptare gjaté shek. XV

10 Tnalcik i referohet njé autori t& kohés sikurse ishte Kristobuli. Pér mé shumé, shih
Inaleik, Fatih Sultan Mehmed Tarafindan Istanbul 'un, 220.

11 Duket se njéri prej pashallaréve gé u dallua mé sé shumti né kété drejtim, ishte
Mahmud Pasha. Por krahas tij, burimet pérmendin edhe emra té tjeré funksionarésh té
larté sikurse ishin Gedik Ahmed Pasha, Murad Pasha apo Davud Pasha. Shih po aty,
220.

Vendosja e sundimit osman né hapésirén shqiptare pérfshin njé
hapésiré kohore mé shumé se njéshekullore, e cila ngérthen brenda vetes
etapa dhe ngjarje té ndryshme, ku hegjemonia osmane éshté
karakterizuar heré nga njé vendosje e ploté e dominimit e heré tjetér nga
ndérprerje térésore. Né kété kéndvéshtrim, pa u ndalur né ményré té
detajuar né kéto etapa gé zéné fill me ardhjen e tyre aty nga fundi i shek.
X1V dhe hyrjen e disa princérve shqiptaré nén vasalitetin osman, deri né
pushtimin e Durrésit gé shénon edhe vendosjen pérfundimtare té Kkétij
sundimi, vlen té theksojmé se treguesi kryesor i funksionimit té
geverisjes osmane né kéto hapésira lidhet me zbatimin e sistemit té
timarit. Késhtu, vendosja e kétij regjimi té shfrytézimit té tokés, tregonte
se aty ishte vendosur sundimi i sulltanit, ge konsoliduar rendi e siguria
dhe funksiononte aparati shtetéror osman.*?

Njé shtet né ekspansion kérkonte njé ushtri té forté, gjé e cila sillte
me vete nevojén e njé ekonomie mbéshtetése né aspektin e pérballimit té
shpenzimeve té ekspeditave ushtarake, por edhe rend e getési brenda
perandorisé. Pér kété arsye u fortifikuan kalaté, ku u vendosén garnizone
me ushtaré si dhe u konsolidua sistemi i timarit.®> N& regjistrat kadastroré
pér shek. XV!* t¢ térheq vémendjen fakti i shumé fshatrave té
shkatérruara nga luftérat apo té braktisura nga banorét, sikurse gjithashtu
vérehen edhe vendbanime qé jané dhéné pér t’u gjalléruar dhe rikthyer né
gjendjen e méparshme.’®> Megjithaté, treguesi i vérteté i vendosjes sé
sundimit konsistonte né organizimin organizativ, ku pér shek. XV kemi
vetém njé njési administrative si ajo e sanxhakut t& Arvanidit, ndérsa

12 Pgr njé trajtesé té detajuar té€ ményrés se si vendosej sistemi i timarit né njé hapésiré
té caktuar, né rastin konkret até t& Shqipérisé, té ményrés sé kryerjes sé regjistrimeve
kadastrore dhe ndarjes sé timareve, shih Regjistri i sanxhakut t& Arvanidit i vitit 1431,
pérgatiti pér botim né gjuhén turke Halil Inalcik, pérkthyer nga Mykerem Janina;
pérkthimi i hyrjes dhe pérgatitja pér botim nga Eduart Caka, Tirané: Akademia e
Studimeve Albanologjike, 2017, V-XX.

13 Ngé shek. XVI timariotét e sanxhakut té Elbasanit zotéronin plot 32,9 % té té
ardhurave té pérgjithshme gé mblidheshin nga kjo njési administrative. Pér detajet,
shih Pulaha, Pronésia feudale, 223.

14 pgr mé shumé té dhéna né lidnje me regjistrat kadastroré osmané pér hapésirén
shqiptare té shek. XV, aspektet qé lidhen me vendosjen e timarit dhe zbatimin e tij,
shih Eduart Caka, “Aspekte t¢ situatés politiko-ekonomike té hapésirés shqiptare gjaté
shek. XV bazuar né regjistrat kadastralé osmané té késaj periudhe”, Gjergj-Kastrioti-
Skénderbeu né 550-vjetorin e vdekjes, Prishtiné: Instituti i Historisé “Ali Hadri”, 2019,
91-101.

15 Regjistri i sanxhakut t& Arvanidit, XXXVI.

hapésirat e tjera gé gjendeshin nén sundimin osman, vareshin kryesisht
prej sanxhageve mé né brendési sikurse ishin Manastiri, Ohri, Shkupi etj.
Sanxhaget e tjera si ai i Elbasanit, Shkodrés apo Vlorés do té
formoheshin vetém gjaté shek. XV1.18

Krahas kétyre politikave gé lidheshin né ményré té drejtpérdrejté
me ekonominé dhe ushtring, pra lokomotivén e zgjerimit té perandorisé,
osmanét zbatuan edhe parime té tjera me karakter pérafrues né lidhje me
hapésirat dhe grupet e reja etnike e fetare gé iu bashkéngjitén shtetit.
Njéra prej tyre ishte edhe ajo qé njihet si politika e “istimaletit”, e cila
nénkuptonte ngrohjen e zemrave té bashkésive té reja, kryesisht atyre
jomyslimane, gé béheshin pjesé e shogérisé osmane. Istimaleti, njé term
gé nénkuptonte “joshjen, fitimin e zemrés apo krijimin e simpatis€”,
kishte pér synim gasjen me respekt e tolerancé ndaj popullatés
jomyslimane duke béré t€ mundur gé ata té géndronin né hapésirat e
pushtuara prej osmanéve ose té vinin né kéto zona prej vendeve té tjera.l’
Né kété kontekst mund té pérmenden hapjet e mensave pér té vobektét e
udhétarét,'® t& haneve, shkollave e objekteve té tjera, té cilat duket se
rezultuan praktika té suksesshme né vendosjen e sundimit osman né zona
té caktuara. Kjo “politiké e buté” u zbatua kryesisht pérmes institucionit
té vakéfit, i cili, ashtu sikurse u pérmend edhe mé sipér né rastin e gytetit
té Stambollit, shérbeu si njé instrument kyg né shtimin e elementeve
urbanizuese brenda Perandorisé Osmane.

Njéri prej shembujve mé ilustrues té késaj politike urbanizimi gé
osmanét pérdorén pér hapésirén e Shqipérisé, éshté ai i vakéfit té
themeluar prej lljas Bej Mirahorit, i cili pati njé ndikim té drejtpérdrejté
né themelimin dhe zhvillimin e qytetit té¢ Korgés.?® Késhtu, objektet
arkitekturore té ndértuara prej tij, si¢c ishte xhamia, tyrbja, imareti,

16 Po aty, V-VII; Egro, Islam in Albanian Lands, 182.

17'N& lidhje me etimologjiné dhe kuptimin e fjalés “istimalet” si dhe pérdorimin e késaj
politike né periudhén osmane, shih Miicteba Ilgiirel, “Istimalet”, TDV Islam
Ansiklopedisi, C. XXIIl, TDV. Yay., Istanbul: 2001, 362-363.

18 | tille éshté rasti i kreut té Principatés Osmane, Orhanit, i cili ua serviri me duart e tij
ushgimin té vobektéve né mensén gé ngriti né qytetin e Jenishehirit, fill pasi e Kishte
pushtuar kété vend. Shih Caka, Vakéfet dhe ndikimi i tyre social, 45.

19 Né lidhje me vakéfin e Mirahorit dhe ndikimin gé ai pati né zhvillimin e Korgés, shih
Petraq Pepo, “Dy dokumente mesjetare mbi Shqip€riné: Berati i sulltan Bajazitit 11
dhe vakéfnameja e Mirahor Iljaz Beut”, né Buletin pér Shkencat Shogérore, nr. 3,
botim 1 Institutit t&¢ Shkencave (1956); Eduart Caka, “Té dhéna mbi disa vakéfe
kryesore té Korcés gjaté periudhés osmane (shek. XVI-XIX)”, Studime historike, nr.
1-2 (2017): 84-86; Caka, Vakéfet dhe ndikimi i tyre social, 148-166.

hamami dhe shkolla do té béheshin edhe bérthama e njé gendre urbane, té
cilén e njohim sot si qyteti i Korgés. Vakéfi i Mirahorit jetoi deri né
dekadat e fundit té shek. XIX, por ndikimi i tij vérehet ende sot né
toponiminé dhe trashégiminé kulturore e arkitekturore té qytetit té
lartpérmendur.

Sigurisht gé rasti i vakéfit té Iljas Beut nuk éshté i vecuar, por né
hapésirén e Shqipérisé kemi edhe shembuj té ngjashém. Njéri prej té
ciléve éshté edhe ai i vakéfit t€ ndértuar nga Sinan Pasha né qytetin e
Elbasanit, gqé pati njé ndikim t& madh né peizazhin arkitekturor e
urbanistik té késaj gendre té réndésishme urbane né dekadat e para té
themelimit té saj.

Cili Sinan Pashé?

Sikurse e kemi pérmendur edhe né punimin toné mbi vakéfet né
Shqipéri gjaté periudhés osmane, origjina e Sinan Pashés mbetet njé temé
e diskutueshme pér studiuesit gé hulumtojné mbi figurén e tij.?° Sipas
Kiel-it, emri i tij i vérteté kishte qgené Radoslav Pavlovi¢ dhe i pérkiste
familjes aristokrate Borovini¢ nga Bosnja, 1 cili kishte hyré dikur né
shérbimin osman duke mbajtur poste e ofige té larta, ndérsa mé 1502
kishte ndértuar disa objekte arkitekturore né qytetin e Elbasanit si pjesé té
vakéfit t& themeluar sérish prej tij.?* Kiel pérmend gjithashtu edhe
vakfijen e pérgatitur me kérkesé té Sinan Pashés, e cila éshté botuar nga
M. Tayyip Gokbilgin aty nga gjysma e shekullit t&¢ shkuar,?? si dhe
informacionet qé Evlija Celebiu jep mbi objektet e ndértuara prej pashait
té lartpérmendur gjaté kohés kur ai kishte vizituar gytetin e Elbasanit, pra
né gjysmén e dyté té shek. XVI1.23

Vlen té theksohet fakti se, asnjé prej burimeve té mésipérme nuk e
pérmend né ményré té garté origjinén e pashait. Madje, né parashtrimin
gé i bén vakéfit té Sinan Pashés, Gokbilgin pérpiget té jeté sa mé korrekt
né lidhje me origjinén e personalitetit t& lartpérmendur, duke theksuar
vecanérisht se nuk béhej fjalé pér té tjeré funksionaré té larté té periudhés
sé Bajezidit Il gé kishin té njéjtin emér me té, porse Sinan Pasha qé
kishte themeluar njé vakéf né Elbasan mund té evidentohej nga té tjerét

20 Caka, Vakéfet dhe ndikimi i tyre social, 206.

2L Kiel, Arkitektura osmane né Shqipéri, 138-139; Egro, Islam in Albanian Lands, 263.

2 M. Tayyip Gokbilgin, XV-XVI. Asirlarda Edirne ve Pasa Livasi: Vakiflar, Miilkler,
Mukataalar, Istanbul: Ucler Basimevi, 1952, 450-451.

23 Evliya Celebi Seyahatnamesi, 719-730.

kryesisht me dy poste gqé mbajti, até t€ mirlivasé sé Galiopolit dhe
kapudanit, pra kreut té flotés (H. 907). | njéjti autor shton gjithashtu, se
pashai i lartpérmendur, né vitin 1506 (H. 912) kishte ushtruar edhe
detyrén e bejlerbeut té Hercegovinés.

Dokumenti themelues i vakéfit té Sinan Pashés éshté pérpiluar né
vitin 1502 dhe atij i jané béré dy shtojca, i pari daton mé 18 tetor 1506,
ndérsa i dyti mé 21 gershor 1540, té cilat Gokbilgin i paraget bashké me
informacionet shogéruese pérkatése né lidhje me objektet e vakéfit té
Sinan Pashés né anét e Bosnjés, si dhe ndryshimet gé i jané béré pérgjaté
viteve.?* Megjithaté, ajo cka ka interes pér ne jané ato pjesé té vakéfit té
tij qé gjendeshin né hapésirén e Shqipérisé, pérkatésisht né Elbasan si
dhe origjina e veté Sinan Pashés, pér té cilén vakfija nuk na thoté shumé.

Nisur nga fakti se, sikur e cekém mé herét, né dokumentin
themelues té vakéfit té tij nuk pérmendet gartésisht origjina e pashait,
késhtu qé studiuesit i duhet njé puné mé e imtésishme pér té evidentuar
saktésisht se pér cilin personalitet béhet fjalé. Kjo, vecanérisht nése do té
kemi parasysh se né historiné osmane, pérkatésisht edhe pér periudhén gé
po shqyrtojmé, mund té evidentohen lehtésisht edhe funksionaré té tjeré
té larté gé njinen me emrin Sinan Pasha.® Né& kété rast duhen paré
burimet parésore, té cilat pér kohén gé po flasim konsistojné kryesisht né
fondin e shkresave e letérkémbimeve gé gjenden né arkivin e Topkapisé,
né regjistrat kadastroré (Tahrir Defterleri) dhe né regjistrat pér vakéfet.
Kéto pérbéjné edhe fondin kryesor té kancelarisé osmane sa i pérket
shek. XIV deri né gjysmén e paré té shek. XVI. Shqyrtimi i Kkétij
dokumentacioni na e mundéson shgyrtimin mé né detaje té késaj hapésire
kohore.

Edhe né rastin ¢ Sinanuddin Jusuf Pashés, té cilit do t’i referohemi
shkurtimisht si Sinan Pasha, po ge se dokumenti themelor i vakéfit té tij,
vakéfnameja, nuk na jep njé té dhéné pérfundimtare né lidhje me
origjinén, atéheré lipset shqyrtimi i pjesés tjetér té dokumentacionit pér té
paré nése mund té gjenden informacione mé té sakta. Mé konkretisht,
regjistrat kadastroré té shek. XVI pér sanxhakun e Elbasanit na paragesin

24 pPo aty, 450. (Zeyl, 207).

%5 Vetém gjaté fundit té shek. XV dhe fillimit t& shek. XV1 vérejmé disa funksionaré me
té njéjtin emér. Njéri prej té ciléve éshté edhe Sinanuddin Sinan Pasha, véllai i Rustem
Pashés qé shérbeu si sadrazam gjaté periudhés sé sundimit té Sulltan Sulejmanit I. Pér
mé shumé, shih: Mehmed Siireyya, Sicil-i Osmani, C. V, Yay. Haz. Nuri Akbayar,
Eski yazidan aktaran Seyit Ali Kahraman, Istanbul: Tarih Vakfi Yay., 1996, 1514-
1516.

materiale tejet shteruese né lidhje me pronat e Sinan Pashés né kété
hapésiré, té ardhurat qé ai fitonte, por edhe pér veté personin dhe
familjen e tij. Anén ekonomike do ta shqyrtojmé né pjesén e vakéfit té
pashait, por kétu do té ndalemi te disa aspekte gé kané té béjné me
familjen e tij. Mé saktésisht, ndonése Kiel e ka shfletuar dhe cituar
regjistrin kadastror me numér 367 pér vitin 1530, ai jep té dhéna
pérmbledhése né lidhje me qytetin e Elbasanit, popullsiné e tij, madje
edhe pér veté Sinan Pashén, por pa u ndalur né detaje.?® Ndérkohé gé, né
té njéjtin defter, pér pashané e lartpérmendur hasim njé informacion tejet
interesant. Késhtu, né pjesén e nahijes sé Durrésit vérehet njé shénim, i
cili flet pér pérjashtimin nga taksat e ispenxhes dhe té avariz-i divanijes
té disa individéve gé cilésohen si té aférm té Sinan Pashés.?’

Teksti né fjalé, sé paku, shtron pér diskutim mé té thelluar veté
debatin mbi origjinén e pashait. Sérish sipas té njéjtit shénim, ky
privilegjim dhe pérjashtim taksor i té aférmve té Sinan Pashés ekzistonte
qé prej kohés sé sundimit té Bajezidit Il, aspekt i cili na bén té€ mendojmé
se kéta ishin banoré té késaj hapésire ose, jetonin kétu prej disa dekadash.
Pikérisht né kété kohé vérejmé edhe dhurimin prej sulltanit té disa
mylgeve pér Sinan Pashén, té cilat, ashtu si edhe né rastin e lljas Bej
Mirahorit, do té pérbénin edhe bazén e vakéfit t¢ mévonshém té pashait.

Themelimi dhe aktiviteti i vakéfit té Sinan Pashés né Elbasan

Si¢c u pérmend edhe mé lart, nga pronat dhe mylget e Sinanuddin
Jusuf Pashés né Elbasan pérmenden fshatrat e Bradasheshit. Kété aspekt
e vérejmé garté si né vakfijen e pérpiluar prej tij ashtu edhe prej
informacioneve gé hasim né regjistrat kadastroré pér shek. XVI, tek té
cilat gjejmé me detaje karakteristikat demografike, prodhimet dhe té
ardhurat gé kishte fshati né fjalé. Késhtu, né vitin 1530, ky fshat kishte
njé numér prej 98 shtépish me té ardhura vjetore prej 10 679 akgesh duke
gené njéra prej vendbanimeve mé té médha té hapésirés pérreth.?® Ndérsa
veté mylku i pashait vinte menjéheré pas haseve perandorake.

Si pjesé té vakéfit té Sinan Pashés, mé voné do té vérejmé edhe
Ibén né zonén e Petrelés. Ky fakt evidentohet edhe nga dokumente té
ndryshme té Arkivit Qendror té Shtetit ku, kéto fshatra figurojné si pjesé
e vakeéfit té pashait, sé paku, deri né gjysmén e paré té shek. XIX. Késhtu,

% Kiel, Arkitektura osmane né Shqipéri, 137-138.
2" Devlet Arsivieri Genel Miidiirlgii, Osmanl Arsivi (mé tej: BOA), TT.d. 367, fl. 442.
28 po aty, fl. 439.

né njé dokument gé i pérket vitit 1836 thuhet se fshati Ibé gé varej nga
Petrela ishte pjesé e vakéfit té teqesé sé Sinan Pashés né Elbasan.?®

Si dokument themeltar i institucionit té bamirésisé gé pashai ngriti,
vakéfnameja meriton té trajtohet né detaje. | sigluar mé 18 shkurt 1502,
dokumenti éshté plot 72 fage né total.*® Pas njé hyrjeje t& gjaté, ku
lavdérohet dhe nxitet bamirésia, né vijim pérshkruhet personi i Sinan
Pashés dhe bujaria e tij. Veté ai pérmendet né vakfije, si bejlerbej i
Galiopolit, ndérsa emri i té atit éshté shénuar si Abdulhej. Né vijim
pérshkruhen pasuria, objektet e ngritura né kuadér té vakéfit té tij si dhe
kushtet e funksionimit té institucionit, administrimi e mirémbajtja e tij,
njé strukturim i ngjashém né té gjitha vakéfnameté. Sigurisht gé né
vakfije nuk béhet fjalé vetém pér pronat dhe vakéfin gé ai kishte ngritur
né Elbasan, por pérfshihen edhe pasuri e vepra té tjera bamirésie né pjesé
té ndryshme té perandorisé, si né Stamboll, Filibe (Plovdiv) etj. Njé
pérshkrim i detajuar i vakéfeve té tij jashté Shqipérisé éshté paraqitur
edhe nga Gokbilgin.3*

Mirépo, cilat ishin objektet gé u ndértuan né kuadér té vakeéfit té
Sinan Pashés né gytetin e Elbasanit? Ato ishin xhamia, tegeja, imareti,
hamami dhe shkolla, té cilat pérbéjné edhe até gé quhet kompleks
(Klliye) bamirésie né kontekstin klasik té funksionimit té vakéfeve gjaté
késaj periudhe.3? Njé numér i tillé veprash arkitekturore né njé qytet qé
ishte themeluar vetém tri dekada mé herét, ishte pa dyshim jo vetém njé
sipérmarrje tejet e konsiderueshme né dimensionin ekonomik, politik e
kulturor té qytetit, por gjithashtu edhe njé faktor dominues né proceset
transformuese qé kalonte njé hapésiré periferike si Shqipéria né njé
kontekst térésisht té ndryshém politik e shogéror si ajo e Perandorisé
Osmane. Paré né kété kéndvéshtrim, kompleksi i Sinan Pashés duket se
kishte dy dimensione: até té zhvillimit té gytetit dhe transformimin e tij
bashké me banorét e késaj gendre té re urbane.

Né kété kontekst, ndoshta objekti mé i réndésishém i vakéfit té
Sinan Pashés ishte xhamia, pér té cilén hasim vazhdimisht

29 pér mé shumé detaje, shih Arkivi Qendror Shtetéror i Republikés sé Shqipérisé (mé
tej: AQSH), Fondi (mé tej: F.) 129, Dosja (mé tej: D.) 24, fl. 5; Pulaha, Pronésia
feudale, 175.

30 BOA, TS.MA.d./7001.

3L Gokbilgin, XV-XVI. Aswrlarda Edirne, 450-452.

32 Pér njé pérshkrim té detajuar té objekteve gé ngriti Sinan Pasha, shih Caka, Vakéfet
dhe ndikimi i tyre social, 206-209. Gjithashtu shih Arkivi i Institutit t& Historisé (mé
tej: AIH), E-1-17, Abedin Caushi, “Esnafét né Elbasan”, 3-4.

informacione.®® Ky objekt kulti simbolizonte pushtetin giellor né aspektin
shpirtéror, autoritetin absolut té sulltanit né até politik e sundues dhe,
supremaciné kulturore né aspektin fetar, pra islamin. Té gjitha kéto
marrin edhe mé shumé kuptim nése do té kemi parasysh karakterin
teokratik té sistemeve politike e perandorake té kohés, por edhe
hegjemoniné kulturore gé kishte feja né periudhén paramoderne.

Fill ngjitur me xhaminé ndodhej tegeja, e cila i pérkiste krahut
Xhelveti gé éshté njéra prej nénndarjeve té rrymés sufiste, pra tarikatit
Halveti.>* Si Kiel ashtu edhe Ayverdi bashkohen me mendimin se, té dyja
kéto vepra arkitekturore gené té pozicionuara brenda kalasé, pra né njé
hapésiré ku rrihte zemra e qytetit dhe numri i frekuentuesve ge tejet i
madh, aspekt i cili shkon né pérputhje me qgéllimin e ngritjes sé objekteve
té ngjashme, té cilat kryheshin pérmes institucioneve té vakéfeve.

Nése xhamia ishte objekti ku drejtoheshin vetém praktikuesit e
besimit, teqeté patén njé funksion tjetér. Ato shérbenin si gendra
kuvendimi, bisedimesh, arti e kulture, té cilat Kishin sérish pér géllim
térhegjen e njerézve né rrugén e besimit, por né njé ményré me elastike e
njé gasjeje krejtésisht té ndryshme nga dogmatizmi gé impononte islami
sunit. Veté Celebiu e pérmend kété funksion social té tegeve, kur e
pérshkruan Elbasanin né shek. XVII. Nga ana tjetér, udhétari dhe kronisti
osman flet pér plot 46 xhami dhe njé namazgjah né kété qytet, duke e
cilésuar Elbasanin si njérén prej gendrave mé té zhvilluara islame té késaj
hapésire.*

Krahas njé objektivi mé té ngushté gé kishte vakéfi i tij, pra ajo
pjesé gé lidhej me besimtarét, bejlerbeu i Galipolit béri pjesé té
veprimtarisé sé institucionit té tij té bamirésisé edhe téré gytetin, pa béré

33 Informacione né lidhje me xhaminé e Sinan Pashés, por edhe pér veprat e tjera té
ndértuara prej tij, vérejmé tek Evlija Celebiu né gjysmén e dyté té shek. XVI. Pér mé
shumé, shih Evliya Celebi Seyahatnamesi, 721. Ndérsa Kiel dhe studimet e tjera té
zhvilluara né Shqipéri mbi kété temé u referohen kryesisht informacioneve té
mbledhura nga Lef Nosi, té cilat gjenden né fondin me emrin e tij né Arkivin Qendror
té Shtetit. Pér xhaminé e Sinan Pashés dhe objektet e tjera té vakéfit té tij né kété fond
arkivor, shih AQSH, F. 32, D. 37, fl. 80-87.

34 Duket se teqeja i pérkiste tarikatit Xhelvetije dhe kishte njé vakéf mé vete pasi Kiel
shprehet se ajo ge njéra prej teqeve mé té réndésishme té qytetit, me njé numér té
madh dervishésh dhe vakéf té pasur. Pér mé shumé, shih Kiel, Arkitektura osmane né
Shqipéri, 138-139. Pér objektet e lartpérmendura, gjithashtu shih Ekrem Ayverdi,
Avrupada Osmanli Mimari Eserleri, C. IV, Istanbul: Istanbul Tarih Cemiyeti, 2000,
415; Egro, Islam in Albanian Lands, 278, ref. 273.

%5 Egro, Islam in Albanian Lands, 290.

dallim né fe. Késhtu, né kuadér té veprave té bamirésisé té financuara
prej tij, Sinanuddin Jusuf Pasha kishte ndértuar né Elbasan edhe njé
imaret e hamam. Njé pérshkrim té detajuar té hamamit, i cili thuhet se
éshté ndértuar aty nga vitet 1500 dhe konsistonte si objekt me sipérfage
té madhe, na jepet edhe nga Kiel gé e ka inspektuar nga afér kété vepér.
Té dyja kéto objekte tregojné vlerén e madhe té kapitalit gé kishte vakéfi
i pashait né fjalé, ndérsa veté imareti vérteton kontributin e kétij
institucioni bamirésie né jetén ekonomike e shogérore té Elbasanit duke
gené njé vend ku shuante uriné popullsia e varfér. Hamami gjendej né
aférsi té portés lindore té késhtjellés dhe gjaté shek. XVII kishte pésuar
disa zgjerime duke u kthyer né njé ambient, i cili mund té frekuentohej
prej njé numri mé té madh personash.*

Si pjesé e objekteve té bamirésisé gé pashai kishte ndértuar né
gytetin e Elbasanit, burimet tregojné se ai kishte ngritur njé shkollé té
madhe pér kohén, e cila pérbéhej nga dy godina dhe njé oborr. Pér kété té
fundit, pashai kishte 1€né vakéf té ardhurat nga dy fshatrat e pérmendura,
njé objekt né Stamboll si dhe njémbédhjeté mullinj né Plovdiv té
Bullgarisé.®” Prej kétyre, vetém nga pérjashtimi taksor gé kishin dy
fshatrat e mésipérme, vakéfi i Sinan Pashés né vitet 1529-1536 pérfitonte
njé shumé prej 10 679 akgesh.®

Burimet arkivore tregojné se vakéfi i Sinan Pashés si institucion
pati vazhdimési deri né shek. X1X, element i cili tregon pér njé jetégjatési
mbi treshekullore. Shembulli i fshatit I1bé pér té cilin u shkrua mé lart,
éshté edhe njé tregues i garté i kétij fakti. Ndérsa objektet e ndértuara
prej vakéfit té tij vijuan té ekzistojné edhe né periudhén pas pavarésisé,
ku njé pjesé e tyre mbérritén deri né gjysmén e dyté té shek. XX.

Ndikimi i vakéfit té Sinan Pashés né jetén ekonomike

% Sipas Kiel-it, hamami ka pésuar zgjerime né shek. XVII duke u ndaré né dy pjesé
kryesore, té cilave iu bashkéngjitén anash edhe disa dhoma. Objektit i ishte béré edhe
njé restaurim tjetér né vitet 1970 ku catia ge mbuluar me tjegulla té reja, t& ngjashme
me ato origjinalet gé kishte pasur hamami. Pé&r mé shumé té dhéna né lidhje me
punimet e kryera mbi hamamin né fjalé, shih Kiel, Arkitektura osmane né Shqipéri,
160-161.

37 Ayverdi, Avrupa’da Osmanli, C. 1V, 415.

38 Popullsia e fshatrave gé banonte népér hapésirat brenda vakéfit ishte falur pothuajse
prej té gjitha taksave, pérjashtim bénin vetém disa taksime té vecanta si¢ ge ajo e
xhizjes. Pér mé shumé té dhéna né lidhje me dispozitat ligjore dhe praktikén osmane
té pérjashtimit té taksave pér kété kategori té fshatrave, shih Pulaha, Pronésia feudale,
179.

e kulturore té gytetit

Si udhétarét dhe misionarét peréndimoré ashtu edhe kronistét dhe
burokratét lindoré, e pérshkruajné Elbasanin si njé qytet té zhvilluar
ekonomikisht, me natyré té admirueshme dhe me njé klimé té
pérshtatshme pér té jetuar. Ky zhvillim kishte ndodhur kryesisht gjaté
shek. XVI pér t’ua Iéné€ vendin dinamikave té tjera qé lidheshin kryesisht
me teknologjiné e prodhimin dhe gé filluan aty nga dekadat e fundit té
kétij njégindvjecari. Kétu duhet pasur parasysh pozita gjeografike e
brigjeve shqiptare gé ishin njé uré lidhése mes Stambollit, Lindjes e
Peréndimit, vendosja e Elbasanit pérgjaté Via Egnatia-s e cila kishte
ushqyer pér shekuj me radhé ambiciet politiko-ushtarake dhe ekonomike
té perandorive, si dhe elasticiteti e mobiliteti qé vérehej né hapésirat
periferike krahasuar me ngathtésiné dhe pérhumbjen gé e karakterizonte
gendrén.

Né kété periudhé tranzicioni, pra koha nga rithemelimi i qytetit deri
né funksionimin e tij si njé gendér e miréfillté dhe e zhvilluar urbane® qé
nisi té zbatojé teknologji té caktuara, e cila pérkon me njé hark kohor prej
thuajse njéqgind vjetésh, duket se ka gené edhe periudha kur vakéfet patén
edhe kontributin mé kryesor né vendosjen e guréve kilometriké qé do té
shérbenin si themele pér zhvillimin urbanistik, demografik, kulturor dhe
ekonomik té gytetit.

Né kété kéndvéshtrim, mund té thuhet se, pérvecse té genit njé
institucion bamirésie, né té vérteté, vakéfi ngérthente brenda vetes
misione té shuméfishta. Kétu pérfshihej politika, ekonomia, kultura e arti,
pra té gjithé komponentét kryesoré té pérditshmérisé sé individit dhe
shoqgérisé. Kjo béhet edhe mé e dukshme né rastin e vakéfeve té tilla qé
kané jetégjatési disashekullore. Késhtu, vetém né raport me etapat
historike népér té cilat kaloi Perandoria Osmane, mund té thuhet se edhe
njé vakéf periferik si ai i Sinan Pashés né Elbasan pérjetoi kulmin e vet
zhvillimor, u pérball me problematika gjaté periudhés sé dobésimit té
perandorisé dhe mori fund né kohén kur nis edhe shpérbérja e saj, nése
do té kemi parasysh shképutjen e shteteve ballkanike dhe tronditjet gé
pésoi shteti osman pas Tanzimatit.

3 Aty nga fundi i shek. XVI, Elbasani numérohej si nga gytetet me zhvillim mé té
shpejté ekonomik dhe demografik t& hapésirés shqgiptare. Bashké me gendra té tjera
shumé heré mé té vjetra dhe mé té zhvilluara, sikurse ishte Vlora apo Berati, Elbasani
mendohet se kishte njé numér popullsie gé i afrohej shifrés sé njé mijé banoréve. Shih
Egro, Islam in Albanian Lands, 279.

Né kété aspekt mund té béhet njé paralelizém ndérmjet jetégjatésisé
dhe funksionit té vakéfit té Sinan Pashés né raport me zhvillimet politike,
ekonomike e kulturore gé kaloi veté gyteti i Elbasanit. Pra, si né raport
makro ashtu edhe até mikro, qofté edhe njé institucion i tillé bamirésie
mund té shérbejé si njé celés pér té kuptuar transformimet dhe
ndérveprimin ndérmjet gendrés e periferisé, shtetit dhe shoqérisé,
sunduesit dhe popullatés sé thjeshté. Késhtu duhet kuptuar edhe
themelimi i vakéfit, i cili vjen né njé kohé me fillimet e qgytetit, ku
Mehmedi Il e kishte populluar me familje té cilat i shpérnguli nga gendra
e gytete té ndryshme té hapésirés ballkanike, duke filluar nga Sofja deri
né Serez, Selanik, Janiné e Vloré.*® Nése objektet e kultit i shérbenin
trupés ushtarake gé mbronte kalané dhe popullsiné myslimane té qytetit,
imareti dhe hamami mund té frekuentohej prej té gjithé banoréve té
Elbasanit.

Zhvillimi ekonomik, urbanistik dhe demografik i gytetit sillte me
vete edhe rritjen e aktivitetit té vakeéfit, i cili duket se ka pasur tentativa
né zgjerimin e aktivitetit dhe rritjen e té ardhurave. Dokumentacioni
arkivor na vé né dispozicion njé korpus té madh dokumentesh e
shkresash gé kané té béjné me mbledhjen e té ardhurave té vakéfit apo
bilancet e tij financiare. Kéto raportime vijné thuajse né periudhé
periodike gjaté shek. XVI-XVII, duke na krijuar njé panoramé té detajuar
té Kkétij institucioni bamirésie.*! Por, nga ana tjetér, kané kryer edhe
shpenzime sig ishin pagesat e punétoréve apo meremetimet e objekteve,
si dhe jané pérballur me abuzime, shkelje e parregullsi.*?

Nisur nga fakti se vakéfi ndodhej né njé vend periferik si Elbasani,
dhe personeli mund té manipulonte lehtésisht duke arritur té fitonte edhe
njéfaré paprekshmérie prej autoriteteve vendése, jané té shumta rastet kur
administratorét apo punétorét e vakéfit kané abuzuar me detyrén. | tillé
ishte rasti i Haxhi Mustafait, xhabi i kétij vakéfi, i cili akuzohej se kishte
vraré véllané e kethydait dhe gruan e tij. Personi né fjalé, gjithashtu,
fajésohej prej popullatés sé fshatit se kishte ushtruar dhuné mbi ta duke

40 Pér mé shumé té dhéna né lidhje me themelimin e gytetit dhe sjelljen e familjeve té
krishtera prej qyteteve pérreth, shih Kiel, Arkitektura osmane né Shqipéri, 137-138.

41 Taksén e xhizjes sé popullatés sé krishteré né fshatrat qé i pérkisnin vakéfit, né rastin
konkret, té Bradasheshit, e mblidhte xhabiu i tij, i cili mé pas i depozitonte né thesar.
Pér disa raste t& ngjashme, shih BOA, TS. MA.e 892/12; TS. MA.e 1202/35.

42 Njé meremetim i veprave té objekteve arkitekturore gé ishin pjesé e vakéfit té Sinan
Pashés éshté béré né vitin 1856, gjé té cilén e mésojmé nga njé shkresé gé mban datén
6 tetor, shih BOA, A. DVNSMHM.d... 61/227.

ua marré me forcé vreshtat, mullinjté e kullotat qé kishin. Pas kétyre
ankesave céshtja éshté pércjellé né Stamboll ku, né shkresén pérkatése qé i
dérgon sanxhakbeut té Elbasanit si dhe kadileréve té Shpatit e Elbasanit,
mé 28 janar 1565, sulltani i urdhéronte ata qé té hetonin me pérpikéri
céshtjen dhe té vepronin né bazé té masave gé parashikonin dispozitat e
sheriatit.*

Ndonése aktualisht e kemi té pamundur pér té kryer njé studim té
thelluar** vetém mbi aktivitetin e kétij vakéfi pér njé periudhé té caktuar
kohore, nisur nga numri i madh i pronave dhe objekteve qgé ishin pjesé e
kétij institucioni bamirésie, e kemi lehtésisht t¢ mundur té flasim pér njé
numér dyshifror té personelit té angazhuar né té. Pagesa gé ata merrnin
né kémbim té shérbimit gé jepnin pér vakéfin, pa dyshim gé konvertohej
né té mira materiale pér familjet e personelit té kétij institucioni. Sé dyti,
nevojat ushgimore, ato tekstile apo mjetet e tjera gé i nevojiteshin vakéfit
siguroheshin pérmes ndérveprimit me aktorét ekonomiké dhe tregtaré té
gytetit, duke béré qé ky institucion té jepte edhe njé kontribut né
zhvillimin e kétyre té fundit.

Vecanérisht xhamia dhe teqgeja ishin ambiente me ndikim té madh
né jetén politike e kulturore té qytetit, pér arsye se ato frekuentoheshin né
masé té madhe. Né vetvete, kjo gjé sillte edhe njé rritje té peshés
specifike dhe influencés gé kishin né popull imamét, vaizét apo shehlerét
qé shérbenin kétu. Sigurisht gé kjo situaté nuk ishte e vlefshme vetém pér
ata kleriké té vakéfit té Sinan Pashés, por pér té gjitha faltoret dhe
institucionet e ngjashme. Né rastin konkret shihet se, si ndaj imaméve té
xhamisé ashtu edhe ndaj shehleréve té tegesé ka pasur vazhdimisht
ankesa e pérplasje, té cilat jané dérguar pér shqyrtim né Stamboll. 1 tillé
éshté rasti i ankesés sé imam Hysen Halifes, i cili pretendonte se e kishin
liruar nga detyra pa té drejté, dhe gé rikthehet né até post me shkresé té
agait t& Babus’saadesé.*® Ndérsa tegeja duket se ka pasur edhe mé shumé
problematika, madje né maj té vitit 1768 i éshté marré Ismailit posti i
shehut t& tegesé.*® Sikurse kuptohet nga dokumentet, ndérmjet sheh

% 6 Numarali Miihimme Defteri (972/1564-1565) (Ozet, Transkripsiyon ve Indeks), C. |,
T. C. Bagbakanlik Devlet Arsivleri Genel Midiirligi, Osmanli Arsivi Daire
Baskanligi, Ankara: 1995, 366-367.

4 Njé tabelé té ngjashme jemi pérpjekur ta paragesim né rastin e vakéfit té Iljas Bej
Mirahorit né Korcé. Pér mé shumé hollési, shih Caka, Vakéfet dhe ndikimi i tyre
social, 160-163.

45 BOA, IE.EV.. 48/5313.

46 Pg aty, C..EV.. 366/18578.

Ismailit dhe dervish Aliut kishte pasur njé rivalitet té ashpér né lidhje me
faktin se cili do té vendosej né postin drejtues té kétij institucioni. Debati
kishte gené ag i madh, sa popullata dhe kadilerét e Elbasanit, Shkodrés,
Shpatit e Manastirit gené detyruar té pércjellin né Stamboll mendimet
dhe piképamjet e tyre né lidhje me debatin.*’ Ky rast éshté tejet
domethénés, jo vetém pér té kuptuar peshén politike gé kishte njé
drejtues i tegesé, por edhe influencén e madhe gé ai mund té ndértonte né
njé hapésiré territoriale shumé mé té gjeré se njésia administrative né té
cilén ishte i pozicionuar.

Ndikimin gé kéto objekte arkitekturore patén né jetén publike dhe
kulturore té qytetit, Evlija Celebiu e pérshkruan me nuanca tejet
interesante. Késhtu, pasi flet pér interesin e njerézve ndaj artit e kulturés,
ai ndalet te xhamia e Sinan Pashés, té cilén e tregon té mbushur me
shénime e vjersha té udhétaréve e poetéve qé kishin kaluar aty. Kronisti
osman flet pér shkrime né gjuhé té ndryshme, pérfshiré kétu arabishten,
persishten e greqishten né muret e xhamisé. Pér mé tepér, nisur nga kjo
larmi e bukur, ai e pagézon Elbasanin si vendin e poetéve (Dar-i
Shuara).*® Ky éshté tregues i peshés gé kishin objektet e kultit né jetén
dhe balancat politike, ekonomike e vecanérisht shpirtérore té qytetit. Né
kété rast, edhe té vakéfit si institucioni gé i kishte ngritur té gjitha ato
objekte arkitekture.

Nése kéto ishin problematika té brendshme té institucionit dhe qé
lidheshin kryesisht me funksionin e tij, duhet théné se vecanérisht né
shek. XVI vakéfi ka luajtur njé rol domethénés né zhvillimin kulturor té
qytetit pérmes objekteve qé u pérmendén mé lart. Ndonése né shekujt e
mévonshém, me daljen né skené té aktoréve té réndésishém ekonomikeé e
politiké si ajanét, esnafét e tregtarét, roli i vakéfeve erdhi duke u tkurrur,
kéto zhvillime nuk do ta zbehnin aspak peshén e vakéfit t& Sinan Pashés
né gytetin e Elbasanit. Me nisjen e centralizimit té institucioneve té
bamirésisé, edhe ky vakéf do té administrohej prej népunésve tashmé té
eméruar prej shtetit, e jo nga kushtet gé kishte parashikuar vakéflénési né
vakfije.*

Pérfundim

47 Po aty, TS.MA.e 837/6.

48 Evliya Celebi Seyahatnamesi, 721.

49 Rasti mé i hershém gé mundém té evidentojmé né kété drejtim, daton mé 9 gusht
1804, shih BOA, C.. EV.. 343/17402.

Gjaté periudhés sé vendosjes sé tyre né hapésirén ballkanike, por
edhe né gjeografi té tjera ku u hapén, osmanét ndogén politika té
ndryshme taksore, politike e kulturore, duke pérfshiré brenda praktikave
té tyre geverisése sa elemente té mbretérive e perandorive té tjera, aq
edhe njé larmi kulturore gé varionte né varési té gjeografisé dhe
komponentit njerézor. Njéra prej kétyre politikave kryesore gé vérehet né
kété periudhé éshté edhe ajo e istimaletit, e cila u zbatua gjerésisht prej
osmanéve, vecanérisht né hapésirat e banuara prej té krishteréve. Pjesé e
késaj strategjie mund té konsiderohen edhe vakéfet e médha gé pjesétaré
té dinastisé, pashallaré e veziré ngritén né hapésira t€ ndryshme té
perandorisé, institucione té cilat shérbyen edhe si bérthama pér lindjen
dhe zhvillimin e gendrave té ndryshme urbane, pra qyteteve. Nése flasim
pér hapésirén shqiptare, njé rast i ngjashém éshté ai i lljas Bej Mirahorit
né Korcé, Sulejman Bargjinit né Tirané, por, deri diku edhe i Sinan
Pashés né Elbasan.

| themeluar né njé qytet té sapongritur, Ky institucion bamirésie dha
njé kontribut domethénés né peizazhin urbanistik dhe zhvillimin
ekonomik, kulturor e shpirtéror té qytetit. | shtriré né njé hapésiré kohore
pér mé shumé se tre shekuj, duket se vakéfi i Sinan Pashés pérjetoi njé
cikél zhvillimi e rénieje té ngjashém me até gé pérjetoi veté Elbasani
gjaté katér shekujve té sundimit osman.

Summary

THE VAQF OF SINAN PASCHA AND ITS INFLUENCE ON THE URBANISTIC AND
CULTURAL DEVELOPMENT OF ELBASAN DURING THE CENTURY. XVI

Elbasan was one of the most important economic, political, demographic
and cultural cities of Albania during the period of Ottoman rule. Positioned in a
strategic area, which had always been the axis of connection and
communication in the fields of culture, economy but also a space of military and
political rivalry between the West and the East, Elbasan underwent a very rapid
development starting after its reconstruction by Sultan Mehmed Il in the
summer of 1466. Firstly organized as an sub administrative district depended
from Ohrid, within a short time Elbasan returned to the center of the Sandjak,
including in its jurisdiction territorial spaces that stretched from the coast of

Durrés, Kavaja and Bashtova to the mountainous parts of Cermenika. All these
economic and demographic resources were positioned in the center of the
Sanjak, the city of Elbasan, which experienced rapid urbanization. This article
aims to address the role of endowments, in the specific case that of Sinan
Pascha, in the development of an important center of the time such as the city of
Elbasan.



